
 er hat mirz allez wol geseit,

wie iin iuwer hövescheit

dise ere hat gevüeget,

der in durch reht genüeget.

er hat von iu ein schoene wip

ein richez lant unde den lip

 und swes ein man zer werlte gert.
! ;

waer ich so hiderbe und so wert

daz min geret waere ein wip,

 iclin hän niht liebers danne den lip:

den gaebe ich iu ze lone

 um mins gesellen kröne,

die er von iuwern schulden treit.’

hie wart mit staeter Sicherheit

ein selleschaft undr in zwein.

 s. 108 vrou Laudine und her twein

die buten in ir hüse

dem ktinige Artuse

seih ere diu in allen

muose wol gevallen.

Do si da siben naht gebiten,

do was oucli zit daz si riten,

dos urloup nemen wolden,

 die da riten solden,

her Gäwein der getriuwe man

vuorte hern Iweinen dan

 von den liuten sunder.

er sprach c ezn ist niht wunder

umb einen saeligen man

 der dar nach gewerben kan

und dem vrümkheit ist beschert,

ob dem vil eren widervert.


